
ᐃᓄᖃᑎᓐᓇᕆᔭᒃᑳ ᐃᓚᒋᔭᐅᔪᑦ ᐊᒻᒪᓗ ᐱᖃᓐᓇᕆᔭᒃᑲ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, 

ᑕᒪᓐᓇ ᐊᓂᒍᓚᐅᖅᑐᖅ ᐊᕐᕌᒍ ᐱᕕᖃᕈᑕᐅᓚᐅᕐᒪᑦ ᐊᑐᖔᓕᕐᓂᕐᒥᑦ ᐊᒻᒪᓗ ᐊᓯᕈᒃᑐᓂᒃ. ᐃᓚᖏᑦ ᐊᓯᕈᒃᑕᐅᔪᑦ, ᓲᕐᓗ 

ᒪᑯᐊ ᖃᕋᑕᐅᔭᒃᑯᑦ ᑐᒃᓯᕋᐅᑎᑦ ᐊᒻᒪᓗ ᓄᑖᕈᕆᐊᖅᑕᐅᓂᖏᑦ ᐱᓕᕆᓃᑦ, ᓇᒧᑐᐃᓐᓈᕈᓐᓇᕐᓂᖏᑦ ᐃᓚᒋᔭᐅᔪᑦ 

ᐃᖃᒃᑐᖅᑕᐅᕕᒻᒥ ᑯᐱᐊᒃᒥ, ᐊᒻᒪᓗ ᐊᖏᖅᑕᐅᓂᖏᑦ ᐱᓕᕆᔾᔪᑎᓕᐊᕆᓯᒪᔪᖅ ᐊᑭᕋᒃᑐᓂᖅ−ᑮᓇᐅᔭᓂᒃ ᐃᔨᕋᒃᑐᖅᑐᓂᑦ 

ᐋᖅᑭᒃᓱᐃᔾᔪᑎ ᒪᓕᒃᑕᐅᔭᕆᐊᓕᓐᓂᒃ, ᓇᓪᓕᐊᒃᑯᑦ ᐸᕐᓇᒃᑕᐅᓯᒪᑎᓪᓗᒋᑦ. ᐊᓯᖏᑦ ᐊᓯᕈᒃᑎᑦᑎᔪᑦ ᓴᕿᑎᑕᐅᒻᒪᑕ 

ᓄᕙᒡᔪᐊᕐᓇᖅ-19 ᖃᓂᒪᓐᓇᕐᒧᑦ. 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᕙᒡᔪᐊᕐᓇᖅ-19 ᐱᓕᕆᒋᐊᕐᓃᑦ 

ᖃᓂᒪᓐᓇᖅ ᐊᑐᕆᐊᖃᓕᖅᑎᑦᑎᓚᐅᕐᒪᑦ ᐅᕙᑦᑎᓂᒃ ᐱᓕᕆᑎᑦᑎᓕᕐᓗᓂ ᐊᔾᔨᒋᓗᐊᖏᑕᖓᒍᑦ. ᐊᒡᓚᒡᕕᒃᐳᑦ 

ᒪᑐᓯᒪᖃᑦᑕᓚᐅᕐᒪᑦ ᐃᓄᓕᒪᓄᑦ ᐱᖓᓱᐃᖅᓱᕐᓗᓂ ᐊᑐᖅᑎᓪᓗᒍ ᐊᓂᒍᓚᐅᖅᑐᖅ ᐊᕐᕌᒍ. ᐊᒥᓲᓂᖅᓴᐃᑦ 

ᐊᖓᔪᖃᐅᑎᖁᑎᑦᑕ ᐊᒻᒪᓗ ᑲᑎᒪᔨᕋᓛᑦ ᑲᑎᒪᖃᑦᑕᕐᓂᖏᑦ ᓅᑕᐅᒻᒪᑕ ᖃᕋᑕᐅᔭᒃᑰᖓᖃᑦᑕᕐᓂᐊᓕᕐᓗᑎᒃ. 

ᐱᔾᔪᑎᒋᓪᓗᒍ ᐊᔪᕐᓇᕈᑎᔪᑦ ᑲᑎᖃᑎᒌᓐᓂᕐᒥ ᐊᒻᒪᓗ ᐊᐅᓪᓚᕐᓂᕐᒥ, ᐱᔭᐅᑎᑦᑎᒍᓐᓇᐃᓕᓚᐅᕋᑦᑕ ᓇᔫᑎᖃᑎᒋᓪᓗᑕ 

ᑲᔪᓯᓂᖓᓂ ᒪᓕᒐᖅᑎᒍ ᐃᓕᓐᓂᐊᕐᓂᕐᒥ ᐊᒻᒪᓗ ᐃᓅᖃᑎᒋᓂ ᖃᓄᐃᓘᖅᑎᑦᑎᓂᕐᒥᒃ. 

ᐃᖃᓇᐃᔭᖃᑎᒋᓪᓗᒋᑦ ᐱᓕᕆᖃᑎᒋᔭᕗᑦ ᓲᕐᓗ ᒪᑯᐊ ᐋᖅᑭᖃᑎᒋᒐᓱᐊᖅᑐᑦ ᑲᑐᔾᔨᖃᑎᒋᑦ ᐊᒻᒪᓗ ᑲᓇᑕᒥ 

ᐃᖅᑲᒃᑐᖅᑕᐅᕕᒻᒥ ᑲᑐᔾᔨᖃᑎᒋᑦ ᓄᓇᕗᑦ ᐃᖃᓇᐃᔭᕐᕕᐅᖃᑎᒋᓂ, ᐊᖏᓂᖅᓴᐅᓕᖅᑎᑦᑎᓚᐅᕋᑦᑕ ᐱᔭᐅᒍᓐᓇᕐᓂᖓᓂᒃ 

ᖃᕋᑕᐅᔭᒃᑯᑦ ᐊᒻᒪᓗ ᐅᖄᓚᐅᑎᒃᑯᑦ ᐃᖃᓇᐃᔭᖅᑎᓚᕆᐅᓂᕐᒧᑦ ᐱᕙᓪᓕᐊᑎᑦᑎᒍᑎ ᐱᓕᕆᔾᔪᑎᖓᓂᒃ 

ᐱᔪᓐᓇᖅᓯᑎᑕᐅᖁᓪᓗᒋᑦ ᐃᓚᒋᔭᐅᔪᖁᑎᕗᑦ ᐱᔭᕇᒃᓯᒍᓐᓇᖅᓯᖁᓪᓗᒋᑦ ᑲᔪᓯᓪᓗᑎᒃ ᐃᖃᓇᐃᔭᖅᑎᓚᕆᐅᓂᕐᒧᑦ 

ᐱᕙᓪᓕᐊᑎᑦᑎᒍᑎᓂᒃ ᐱᔭᐅᓯᒪᖁᔭᐅᔪᓂᒃ ᐅᐸᒃᓯᒪᖏᒃᑲᓗᐊᖅᑎᓪᓗᒋᑦ ᓇᔫᑎᓗᑎᒃ ᑲᑎᒪᖃᑎᒌᓐᓂᕐᒥ. ᐊᒥᓲᓂᖅᓴᐃᑦ 

ᐃᓕᓐᓂᐊᕈᑎᑦ ᐱᔭᒃᓴᐅᑎᑕᐅᓯᒪᕗᑦ ᐊᑭᖃᒃᑎᑕᐅᓇᑎᒃ. 

ᓂᕆᐅᑦᑎᐋᖅᑎᓪᓗᑕ ᑲᑎᒪᑎᑦᑎᓂᕆᖃᑦᑕᕐᓂᐋᖅᑕᑦᑎᓂᒃ ᐅᐸᖃᑦᑕᐅᑎᓯᒪᓗᑕ ᖃᓄᐃᓘᖅᑎᑦᑎᑲᓂᕈᓐᓇᕐᓂᐋᓕᕋᑦᑕ, 

ᐃᓚᖏᑦ ᐊᓯᕈᒃᑐᑦ ᐊᓂᒍᐃᓂᐋᓕᕐᒪᑕ ᖃᓂᒪᓐᓇᕐᒥᒃ. ᐊᔾᔨᐅᖏᑦᑐᒃᑯᑦ ᑲᑎᒪᓂᖅ ᓄᕕᐱᕆ 2020-ᒥ, ᐃᓚᒋᔭᐅᔪᑦ 

ᐊᖏᓚᐅᕐᒪᑕ ᒪᓕᒃᑕᐅᖁᔭᐅᔪᓄᑦ ᐋᖅᑭᒋᐊᖅᓯᒍᑎᓂᒃ ᖃᕋᑕᐅᔭᒃᑯᑦ ᓂᕈᐊᕐᓂᕐᒥᒃ ᐊᒻᒪᓗ ᖃᕋᑕᐅᔭᒃᑯᑦ ᑲᑎᒪᓂᐅᔪᓂᒃ. 

ᑕᒪᒃᑯᐊ ᐋᖅᑭᒋᐊᖅᓯᒍᑎᑦ ᐱᔪᓐᓇᖅᓯᑎᑦᑎᒻᒪᑕ ᐅᕙᑦᑎᓂᒃ ᐊᑐᕈᓐᓇᖅᓯᓗᑕ ᐃᓱᒫᓗᓇᖏᓪᓗᑎᒃ ᖃᕋᑕᐅᔭᕐᓂᒃ 

ᐱᓕᕆᔾᔪᑎᖃᕈᓐᓇᖅᓯᓗᑕ ᐊᑐᖏᖔᕐᓗᒋᑦ ᑎᑎᖃᑎᒎᕈᑎᑦ ᐊᒻᒪᓗ ᓂᐱᖃᐅᑎᓕᖅᓯᒪᔪᑦ ᐅᖄᓚᐅᑎᑦ. 

 

 



ᓄᓇᕗᑦ ᐱᖁᔭᖅᑎᒍ ᐃᓕᓴᔾᔪᑎ 

ᑕᒪᒃᑯᐊ ᐱᔭᕇᒃᓯᔪᑦ ᓄᓇᕗᑦ ᐱᖁᔭᖅᑎᒍ ᐃᓕᓴᔾᔪᑎ ᐊᓯᕈᕐᓂᖓ ᓄᑖᓄᑦ ᐃᖃᓇᐃᔭᕆᓂᐊᓕᖅᑕᖏᓐᓄᑦ 

ᐃᓕᓐᓂᐊᖅᑎ−ᐱᖁᔭᓕᕆᓂᕐᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖅᑎᑕᐅᓯᒪᓕᕐᒪᑦ ᐊᑐᓕᖁᔨᔾᔪᑎᖓ ᑕᐃᑲᖓᑦ 

ᒪᓕᒋᐊᖃᕐᓂᐊᓕᖅᑕᖏᓐᓂᑦ ᐱᓕᕆᔾᔪᑎᒥᒃ ᕿᒥᕐᕈᓚᐅᖅᑕᑦᑎᓐᓂ 2019-20-ᒥ. ᐃᓕᓐᓂᐊᖅᑎᑦᐱᖁᔭᓕᕆᓂᕐᒥ 

ᐊᒻᒪᓗ ᐱᒻᒪᕆᐅᓛᖁᑎᖏᑦ ᑐᓂᔭᐅᒍᓐᓇᖅᓯᕗᑦ ᑐᒃᓯᕋᐅᑎᖏᑦ ᖃᕋᑕᐅᔭᒃᑯᑦ. ᐋᖅᑭᒃᓯᓯᒪᓕᕋᑦᑕ ᓄᑖᒥᒃ 

ᐱᓕᕆᔾᔪᑎᒃᓴᓂᒃ ᐱᒻᒪᕆᐅᓛᓄᑦ, ᐃᓚᒋᔭᐅᓪᓗᑎᒃ ᖃᐅᔨᓴᖅᓯᓂᕐᒧᑦ ᒪᓕᑕᐅᒋᐊᓕᒃ ᑐᙵᕕᖃᕐᓗᓂ ᑲᑐᔾᔨᖃᑎᒌᖏᑦ 

ᐱᖁᔭᖅᑎᒍ ᑲᑐᔾᔨᖃᑎᒋᑦ ᑲᓇᑕᒥ (FLSC) ᐱᓕᕆᒋᐊᕈᑕᐅᓱᒥᒃ ᐱᓕᕆᔾᔪᑎᓕᐊᖑᓯᒪᔪᓂᒃ, ᐊᒻᒪᓗ ᐊᔪᕆᒃᓯᐅᔾᔨᓯᒪᔪᑦ 

ᐅᖃᓕᒫᒐᕐᓂᒃ ᐱᒻᒪᕆᐅᓛᓂᒃ. 

ᐱᓕᕆᐊᖑᕙᓪᓕᐋᓕᖅᑐᖅ ᓄᑖᖅ ᐊᒻᒪᓗ ᐱᐅᓂᖅᓴᐅᓕᖅᑎᑦᑎᒍᑎ ᐃᖃᒃᑐᖅᑕᐅᕕᒻᒥ ᖃᐅᔨᓴᖅᓯᒍᑎ. ᓄᑖᖅ 

ᖃᐅᔨᓴᖅᓯᒍᑎ ᐊᑐᐃᓐᓇᐅᓕᕐᓂᐋᕐᒪᑦ 2022-ᒥ. 

 

ᐃᓚᒌᓂ ᐋᓐᓂᖅᓯᕆᓂᖅ ᐊᑐᖅᑕᐅᑎᑕᐅᑦᑕᐃᓕᒪᓗᓂ ᐅᔾᔨᕈᓱᓕᕐᑎᑦᑎᓂᕐᒥᒃ ᖃᓄᐃᓕᐅᕐᓇᒧᑦ 

ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓᓂ 2021-ᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪᓗ ᐸᐅᒃᑑᑎᑦ ᐃᓄᐃᑦ 

ᐊᕐᓇᐃᑦ ᑲᓇᑕᒥ ᐱᒋᐊᖅᑎᑦᑎᓚᐅᕐᒪᑕ ᐃᓄᓕᒫᓄᑦ ᖃᐅᔨᒪᑎᑦᑎᒍᑎᒥᒃ ᐊᔪᐃᓐᓇᕆᐊᓚᒍᑎᒥᒃ ᐃᑲᔪᖅᓱᐃᒍᒪᓪᓗᑎᒃ 

ᓄᓇᕗᒻᒥᐅᓂᒃ ᐃᓕᓴᕆᔭᐅᑎᓪᓗᒋᑦ ᐊᔾᔨᒌᖏᓐᓂᖏᑦ ᖃᓄᐃᓘᕈᑕᐅᔪᑦ ᐱᑦᑎᐊᖅᓯᖏᓐᓃᑦ ᐊᒻᒪᓗ ᓇᑭᑦ 

ᐃᑲᔪᖅᑕᐅᒍᓐᓇᕐᒪᖔᑕ. ᐅᐱᒍᓴᑦᑎᐊᓚᐅᕋᒪᑦ ᑭᒡᒐᖅᑐᐃᒋᐊᒃᓴᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑕᒡᕙᓂ 

ᖃᓄᐃᓘᖅᑎᑦᑎᓂᐅᔪᒥ. ᑖᓐᓇ ᐊᔪᐃᓐᓇᕆᐊᓪᓚᓐᓂᖅ ᐱᒻᒪᕆᐊᓗᒻᒪᑦ ᐃᓚᒋᔭᐅᓗᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᔪᓐᓇᖅᓯᓂᖅ ᐃᖃᒃᑐᐃᒍᔾᔭᐅᓂᕐᒥᒃ ᐃᓕᓴᔾᔪᑎᓂ, ᐊᒻᒪᓗ ᑲᔪᖏᖅᓴᐃᕗᖓ ᑭᒃᑯᓕᒪᓂᒃ ᑕᑯᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᑭᐊᕿᕕᖓ ᑐᓴᕆᐊᒃᑲᓐᓂᕐᕕᐅᖁᓪᓗᒍ ᐊᒻᒪᓗ ᓈᓴᐅᑎᖓ ᐅᖃᒃᑕᐃᓕᒪᒍᓐᓃᕐᓂᖅ 

(@Uqaqatigiinniq) ᐃᓅᖃᑎᒋᓄᑦ ᐱᓕᕆᖃᑎᒋᒍᑎᒥ ᐊᔪᐃᓇᕆᐊᓚᒍᑎᖃᕐᓂᖅ. 

 

ᐊᑐᖅᑕᐅᑎᑦᑎᑦᑕᐃᓕᒪᓂᖅ ᐃᒃᑎᒎᕐᓂᕐᒧᑦ ᐸᒡᕕᓴᒃᑕᐅᓂᕐᒥᒃ ᐊᒻᒪᓗ ᐸᒡᕕᓴᒃᑕᐅᓂᕐᒥᒃ ᐃᖃᓇᐃᔭᕐᕕᒻᒦᓪᓗᓂ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓂᐅᕐᕈᖃᑦᑕᓚᐅᕐᒪᑕ ᓄᓇᓕᓐᓄᑦ ᐊᓂᒍᓚᐅᖅᑐᒥ ᐊᕐᕌᒍᒥ ᐱᔭᐅᑎᑦᑎᓗᑎᒃ, 

ᐃᑲᔪᖅᓱᖅᑕᐅᓗᑎᒃ ᐃᓚᒋᔭᐅᔪᖁᑎᑦᑎᓐᓂᑦ, ᐃᓄᓕᒪᓂ ᒪᓕᒐᖅᑎᒍ ᐃᓕᓐᓂᐊᓂᕐᒥ ᐊᒻᒪᓗ ᑐᓴᐅᒪᔾᔪᑎᒃᓴᓂᒃ 

ᑲᑎᒪᓯᓐᓈᕈᑎᖃᕐᓗᓂ ᐊᒻᒪᓗ ᐱᔭᒃᓴᐅᑎᑦᑎᒐᓱᐊᕐᓗᓂ ᐱᕚᓪᓕᕈᑕᐅᔪᓐᓇᖅᑐᓄᑦ ᓇᐃᓈᕈᑎ ᐅᖃᐅᔾᔨᒋᐊᕈᑎ 

ᐅᖃᓪᓚᐅᑕᐅᔪᓂ ᐸᒡᕕᓴᒃᑕᐅᓂᓕᕆᓗᑎᒃ ᐊᒻᒪᓗ ᐊᐳᖅᑕᕈᑕᐅᔪᑦ ᐃᖃᓇᐃᔭᖃᕐᓂᕐᒧᑦ. ᐊᒥᓱᑲᓪᓚᐃᑦ 

ᐅᖃᓪᓚᒍᓯᑐᐃᓐᓇᒃᑯᑦ ᐱᓕᕆᒋᐊᕈᑎᒃᓴᐃᑦ ᐱᔭᒃᓴᐅᑎᑕᐅᓕᕇᕐᒪᑕ ᐃᑲᔪᖅᑕᐅᖁᓪᓗᒋᑦ ᑕᒪᒃᑭᒃ ᐃᖃᓇᐃᔭᖅᑎᑦ 

ᐊᒻᒪᓗ ᐃᖃᓇᐃᔭᖅᑎᑦᑎᔩᑦ. ᑖᓐᓇ ᐱᓕᕆᒋᐊᖅᑎᑕᐅᓂᖅ ᑮᓇᐅᔭᖃᒃᑎᑕᐅᖃᓯᐅᑎᒻᒪᑦ ᒪᓕᒐᓕᕆᓂᕐᒥ ᑲᓇᑕ 

ᑲᔪᓯᓂᐋᕐᒪᑦ ᑎᑭᓐᓇᓱᐊᕐᓂᖓᓂᒃ 2024-ᒧᑦ. 

 

ᐃᓱᒪᒥᒎᕈᑎᓕᑦ ᐊᒻᒪᓗ ᖃᓄᐃᖏᑦᑎᐊᕐᓂᕐᒥ ᖃᐅᔨᓇᓱᐊᕐᓂᖅ 

ᑲᑐᔾᔨᖃᑎᒌᖏᑦ ᐱᖁᔭᖅᑎᒍ ᑲᑐᔾᔨᖃᑎᒋᑦ ᑲᓇᑕᒥ, ᑲᓇᑕᒥ ᐃᖃᒃᑐᖅᑕᐅᕕᒻᒥ ᑲᑐᔾᔨᖃᑎᒌᖏᑦ, 

ᐊᒻᒪᓗ ᐱᖁᔭᓕᕆᓂᕐᒥ ᑲᑐᔾᔨᖃᑎᒋᑦ ᑲᓇᑕᒥ ᐱᓕᕆᖃᑎᑖᖅᓯᒪᓕᕐᒪᑕ ᓘᒃᑕᖅ ᓇᑕᓕ ᑲᑎᐃᔅ ᓯᓚᒃᑐᖅᓴᕐᕕᒡᔪᐊᖓᓂ 

ᓱᕗᕉᒃ ᐱᓕᕆᓂᐊᕐᓗᑎᒃ ᑲᓇᑕᓕᒫᒥ ᖃᐅᔨᓇᓱᐊᕐᓂᕐᒥ ᐃᓱᒪᒥᒎᕈᑎᓕᓐᓂᒃ ᐊᒻᒪᓗ ᖃᓄᐃᖏᑦᑎᐊᕐᓂᕐᒥ ᒪᓕᒐᖅᑎᒍ 

ᐃᖃᓇᐃᔭᖅᑎᐅᕙᒃᑐᓂ ᑲᓇᑕᒥ. ᒪᓕᒐᖅᑎᒍ ᐱᓕᕆᖃᑦᑕᓱᑦ ᐃᓚᒋᔭᐅᒻᒪᑕ ᑕᒪᒃᑯᓇᓂ ᐃᖃᓇᐃᔭᓂ 

ᖁᒃᓴᓇᖅᑐᒦᒍᑕᐅᓂᖅᐹᖑᖃᑕᐅᔪᓂᒃ ᐱᓕᕆᖃᑦᑕᕐᓂᕐᒥᓐᓂ ᖃᓄᐃᖏᑦᑎᐊᕐᓂᕐᒥ ᐊᑲᐅᖏᓕᐅᕈᑎᖃᕐᓗᑎᒃ ᓲᕐᓗ 

ᒪᑯᓇᓂ ᑕᖃᓗᐋᕐᓂᕐᒥ, ᐅᐃᒻᒪᓐᓂᐊᕐᓂᕐᒥ, ᐊᒻᒪᓗ ᓄᒫᓱᓗᐊᓕᕐᓂᕐᒥ. ᐱᓕᕆᔾᔪᑎᒋᔭᕋ ᖃᐅᔨᓇᓱᐋᕐᓂᕐᒥᒃ 



ᐱᐅᓂᖅᓴᐅᓕᖁᓪᓗᒍ ᑐᑭᓯᐋᓂᖅ ᐊᒻᒪᓗ ᐱᔭᐅᓂᖅᓴᐅᑎᑦᑎᓗᓂ ᖃᓄᐃᕐᓗᒍᑎᖃᖏᑦᑐᒥᒃ 

ᐊᒻᒪᓗ ᐊᑐᖅᑕᐅᖏᓐᓇᕈᓐᓇᖁᓪᓗᒍ ᐱᓕᕆᓂᖅ ᐱᖁᔭᒥᒃ ᑲᓇᑕᒥ. 

ᐱᔭᕇᒃᓯᓚᐅᕋᒪ ᖃᐅᔨᓇᓱᐊᕈᑎᓂᒃ ᐊᒻᒪᓗ ᑲᔪᖏᖅᓴᐃᕗᖓ ᐃᓘᓐᓇᖏᓐᓂᒃ ᐃᓚᒋᔭᐅᔪᑦ 

ᐱᓕᕆᖃᑕᐅᔪᐃᓐᓇᐅᖁᓪᓗᒋᑦ. ᒪᓕᒐᖅᑎᒍ ᐃᑲᔪᖅᑎᑦ ᐱᓕᕆᓱᑦ ᐅᑭᐅᖅᑕᖅᑐᕐᒥ, ᐱᓕᕆᒋᐊᖃᓱᖑᒐᑦᑕ 

ᐃᖃᓇᐃᔭᖃᑎᒋᓲᑦᑕ ᐅᖅᑯᕐᒥᐅᓂᑦ ᐊᑐᖅᑕᐅᓲᖑᖏᑦᑐᓂᒃ. ᐅᕙᒍᓪᓕ ᐱᒻᒪᕆᐅᒻᒪᑦ ᓂᐱᕗ ᐊᒻᒪᓗ ᐱᒻᒪᕆᐅᓪᓗᓂ 

ᑐᓴᖅᑕᐅᒋᐊᖃᓐᓂᕗᑦ. 

 

ᐃᑲᔪᕐᓂᖅ ᓄᓇᓕᑦᑎᓐᓄᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᔪᓯᒻᒪᑕ ᐃᑲᔪᖅᓱᐃᓂᕐᒥᓐᓂᒃ ᓄᓇᓕᑦᑎᓐᓂ ᐃᖃᓇᐃᔭᕐᕕᖁᑎᓂᒃ. ᑎᓯᑉᐱᕆ 2020-ᒥ 

ᐃᑲᔪᕈᑎᖃᓚᐅᕋᑦᑕ ᐃᒡᓗᒥᐅᖃᑎᒋᓄᑦ ᐊᑐᖅᑕᐅᔪᓐᓇᖅᑐᓂᒃ ᐃᓗᓪᓕᕈᒪᓪᓗᑎᒍ ᐊᓯᕋᒃᑕᐅᓂᖓ ᑲᑎᒻᒪᔪᑦ ᐃᖃᓗᓐᓂ 

ᐊᐅᓚᑕᐅᔪᖅ ᐅᖂᑕᖅ ᑲᑐᔾᔨᖃᑎᒌᓂᒃ. ᐱᒋᐊᓕᕋᑖᖅᑎᓪᓗᒍ ᑕᒪᓐᓇ ᑕᖅᑭᒃ, ᐃᓄᓕᒫᓂ ᑭᒡᒐᖅᑐᐃᔨᕗᑦ ᑰᕕᐊᓐ 

ᐸᓚᓇᒐᓐ ᐊᒻᒪᓗ ᐅᕙᖓ ᑐᓂᓯᓚᐅᕋᓐᓄᒃ ᐃᑲᔪᕈᑎᓂᒃ ᓂᕿᖃᒃᑎᑦᑎᒍᑎᓂᒃ ᓄᐊᑦᑎᕕᒃ ᐱᓕᕆᔾᔪᑎᒧᑦ ᔪᐊᒥ 

ᐃᓪᓕᓂᐊᕐᕕᒃ ᐃᓕᓐᓂᐊᕐᕕᒻᒧᑦ ᐃᖃᐅᒪᒍᑎᒋᓪᓗᑎᒍ ᒪᓕᒐᓕᕆᔨ ᕕᐊᕗᕆ ᕗᕋᐅᖑᓚᐅᖅᑐᒧᑦ. ᓂᕈᐊᓚᐅᕋᑦᑕ 

ᑖᔅᓱᒥᖓ ᐱᓕᕆᔾᔪᑎᒥᒃ ᐅᐱᒋᒍᒪᓪᓗᑎᒃ ᒪᓕᒐᓕᕆᓂᕐᒥ ᕗᕋᐅᓐ ᐱᓕᕆᒍᒪᑦᑎᐊᕐᓂᖓ ᓄᓇᕗᑉ ᐃᓅᓱᒃᑐᖏᓐᓂ. 

 

ᓇᑯᕐᓴᕐᓂᖅ 

ᑖᓐᓇ ᑭᖑᓪᓕᖅᐹᖑᓕᕐᒪᑦ ᐅᓂᒃᑳᓕᐊᕋ ᐊᖓᔪᖄᖑᓪᓗᖓ. ᐊᑲᐅᓈᑐᐃᓐᓇᕐᒪᑦ ᐅᖃᓪᓗᒍ ᑕᒃᑯᐊᒃ ᒪᕐᕉᒃ ᐊᕐᕌᒍᒃ 

ᐊᖓᔪᖄᖑᓪᓗᖓ ᐊᑐᓚᐅᖏᑦᑑᒐᓗᐊᒃ ᑕᐃᒫᑦᑎᐊᖅ ᐃᓱᒪᒋᓚᐅᖅᑕᑦᑐᑦ, ᐅᐱᒍᓱᒃᑐᖓ ᐱᔭᕇᕈᓐᓇᖅᓯᓚᐅᖅᑕᑦᑎᓐᓂᒃ. 

ᑕᐃᔅᓱᒪᓂ ᓂᕈᐊᖅᑕᐅᒋᐊᕐᖓᖅᑎᓪᓗᖓ, ᐅᖃᐅᑎᓚᐅᖅᓯᒪᒐᔅᓯ ᐱᓕᕆᐊᖃᓪᓗᐊᑕᕈᒪᓪᓗᖓ ᐊᐅᓚᑦᑎᓂᕐᒥᒃ. 

ᓄᑖᕈᕆᐊᖅᓯᓯᒪᓕᕋᑦᑕ ᒪᓕᒃᑕᐅᖁᔭᑦᑎᓐᓂᒃ ᐊᒻᒪᓗ ᐊᑐᐊᒐᕐᓂᒃ ᐊᒻᒪᓗ ᑐᓂᓯᒍᓐᓇᖅᓯᓂᐊᓕᕋᑦᑕ ᑐᒃᓯᕋᐅᑎᒥᒃ 

ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓂ ᑕᒪᑐᒧᖓ ᓄᑖᒧᑦ ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᕐᒥᒃ. ᐱᓕᕆᒍᒪᓂᕆᔭᕗᑦ 

ᐊᑐᓕᖅᑎᑦᑎᒍᑎᒋᓗᑎᒍ ᓱᓕᓂᕐᒥᒃ ᐊᒻᒪᓗ ᐊᖏᖃᑎᒌᑦᑎᐊᓕᒃᑲᓐᓂᕐᓂᕐᒥ ᐱᓕᕆᖁᔨᔾᔪᑎᐅᑉ ᐱᓕᕆᖁᔭᐅᓕᕐᓂᖓ 

ᑲᔪᓯᒻᒪᑦ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᔪᓐᓇᕋᔭᓚᐅᖏᒻᒪᑕ ᐃᓚᐅᑎᓐᓇᒋᑦ ᐱᓕᕆᒍᒪᑦᑎᐊᕐᑐᑦ ᐃᖃᓇᐃᔭᖅᑎᑦ 

ᐊᒻᒪᓗ ᐃᑲᔪᕈᒪᓚᐅᖅᑐᑦ. ᑭᒡᒐᖅᑐᕐᓗᒋᑦ ᐊᖓᔪᖃᐅᑎᑦ, ᓇᑯᕐᒦᓕᖅᐸᒃᑲ ᑲᑎᒪᔨᕋᓛᑦᑕ ᐃᒃᓯᕙᐅᑕᖓ 

ᐊᒻᒪᓗ ᑲᑎᒪᔨᕋᓛᖑᖃᑎᒋᑦ, ᐃᖃᒃᑐᖅᑕᐅᕕᖁᑎᑦᑕ ᓇᓗᓇᐃᖅᓯᕕᖓᓄᑦ ᐃᓕᓐᓂᐊᒐᒃᓴᒥᒃ ᐃᓕᓐᓂᐊᖅᑎᑦᑎᔨ 

ᐊᒻᒪᓗ ᖃᐅᔨᓴᖅᓯᔩᑦ, ᐱᒍᓐᓇᕐᕕᒋᔭᕗᑦ ᒪᓕᒐᓕᕆᓂᕐᒥᒃ ᐊᒻᒪᓗ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ 

ᐱᔭᐅᑎᑦᑎᒍᓐᓇᖅᑐᑦ, ᑎᒃᑯᐊᖅᑕᐅᓯᒪᔪᖁᑎᕗᑦ ᑭᒡᒐᖅᑐᐃᔪᑦ ᑲᑎᒪᔨᕋᓛᖑᖃᑕᐅᔪᑦ ᐊᒻᒪᓗ ᑲᑎᒪᔨᑦ, 

ᐊᒻᒪᓗ ᑕᐃᒃᑯᓄᖓᓕᒫᖅ ᐃᑲᔪᕈᒪᓚᐅᖅᑐᓄᑦ ᐱᕕᖃᕐᓂᕆᔭᒥᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᑐᖅᑎᓪᓗᒋᑦ 

ᐊᓂᒍᓚᐅᖅᑐᒥ ᐊᕐᕌᒍᒥ, ᑕᒪᓐᓇᐅᒐᓗᐊᖅᑎᓪᓗᒍ ᐃᓚᓕᐅᑎᓂᖓ ᐱᓕᕆᒐᓱᐊᕆᐊᖃᓕᕐᓂᐅᑉ ᑕᐃᒪᐃᓕᑎᐅᓪᓗᓂ 

ᖃᓂᒪᓐᓇᕐᒧᑦ. 

ᐅᐱᒍᓇᑦᑎᐊᖅᑐᖅ ᐃᖃᓇᐃᔭᕐᓗᓂ ᐃᓕᔅᓯᓐᓄᑦ ᐊᖓᔪᖄᕆᔭᐅᓪᓗᓂ, ᐊᒻᒪᓗ ᓇᑯᕐᒥᒃ ᐃᑲᔪᖅᓱᐃᓚᐅᕋᔅᓯ 

ᐊᑐᖅᑎᓪᓗᒋᑦ ᐊᓂᒍᖅᑑᓐᓂ ᒪᕐᕉᒃ ᐊᕐᕌᒍᓐᓂ. 

 

ᐃᑭᐱᒋᔭᐅᔅᓯᐊᕐᓗᑎᒃ ᑐᓂᔭᐅᔪᑦ, 

ᔮᓐ ᐃᓪ. ᒪᒃᓖᓐ 

ᐊᖓᔪᖅᑲᒃ 


